
РЕФОРМА НА ПЕНИТЕНЦИЈАРНИОТ СИСТЕМ 
 

 
 Во Република Македонија во тек е реформа на пенитенцијарниот 
систем со цел подобрување на условите во казнено-поправните установи и 

обезбедување на поефикасно извршување на санкциите во согласност со 

меѓународните стандарди. 

  

 Реформата опфаќа две компоненти: 

 I.Подобрување на сместувачките  капацитети за осудените, 

притворените и малолетните лица, како и подобрување на условите за 

работа на персоналот во казнено-поправните установи; 

 II.Подигање и јакнење на кадровските капацитети во казнено-

поправните и воспитно-поправните установи. 

 

I. 

 Ќе ги прикажеме реализираните активности и постигнатите резултати 

и наредните програмирани активности за реформи за подобрување на 

условите во казнено-поправните установи во Република Македонија. 

Реализирани активности во казнено-поправните установи 
1. Во рамките на проектот ЕУ/КАРДС 2006 со средства од ЕАР, 

извршено е комплетно реновирање и опремување на целиот Затвор 
Прилеп, кој е пуштен во употреба во март 2008 година. 



 
 2. Исто така, со средства од Програмата ЕК/КАРДС 2006 на ЕАР 

извршена е надградба, доградба и санирање на објекти во Казнено-

поправниот дом Штип. Во оваа Установа се завршени работите за 

надградба на затворено одделение и стационар со засилена контрола, 

доградба на дневна болница како и изградба на помали објекти неопходни 

за функционирање на установата како втора установа од затворен вид во 

државата чиј почеток на работа е одбележан на 22 октомври 2008 година. 

 

 
 

 

 

 



Други зафати што се направени во КПД Штип: 

 

Во полуотвореното одделение:  

-зимска и летна теретана; 

-игралиште за фудбал со трибини; 

-берберница за осудените лица; 

 

 
Во затвореното одделение: 

-летна теретана; 

-игралиште за кошарка; 

-игралиште за одбојка; 

-4 чајни кујни; 

-4 соби за дневен престој на осудените лица и 

-библиотека. 

 



  

 

 
 

Извештај за реализација на Годишна програма за работа на КПД-Штип за 
месец Јануари и Февруари 

 

-Со средства од ЕАР завршени се и градежни работи во Казнено-
поправниот дом Идризово во кои рамки се изградени нови пекара, 

перална и котлара и е реновирана постоечката кујна во женското 

одделение.  



-Со сопствени средства, во КПД Идризово извршена е реконструкција 

и адаптација на просториите  за посети – видувалната и петте простории за 

слободно видување.  

-Во КПД Идризово со помош на Глобал фонд е формиран Регионален 

метадонски центар од причина што во овој Дом во 2006 година се 

детектирани 197 зависници, во 2007 година – 209, а во 2008 година  – 387 

зависници.  

 

3.Со Програмата  за финансирање на изградба, реконструкција, 

одржување на објекти и опремување на казнено-поправните установи за 

2008 година („Службен весник на РМ“ бр.41/08), во делот на градежно – 

занаетчиските  активности кои треба да се реализираат  во делот на 

учеството на буџетски средства со заемот од Банката за развој на Советот 

на Европа, за Затворот Скопје веќе е во тек изградба на ново крило за 

притвор за 170 лица со што значително ќе се подобрат условите за престој 

на притворените  лица, ќе има можност за престојување на свеж воздух и по 

два часа на ден, а покрај тоа и  хигиената, како личната така и на 

просториите  ќе биде многу подобрена. Со помош на Глобал фонд и во оваа 

Установа се опремува Регионален метадонски центар. Исто така, 

преземени се и други активности: 

-реновирање на влезната капија; 

-санирање на бањата и набавка на бојлер во притворското  

одделение; 

-опремување на стоматолошка  ординација; 

-санирање на две притворски простории. 

